ქალბატონებო და ბატონებო,
დღეს 1 ოქტომბერია. ზუსტად 8 წლის წინ ქართული საზოგადოება, ბიძინა ივანიშვილის ხელმძღვანელობით, გაერთიანდა ადამიანის ღირსებისა და თავისუფლებისათვის ბრძოლაში და შეიტანა დემოკრატიული გარდატეხა ჩვენი ქვეყნისა და სახელმწიფოს ცხოვრებაში.
ამ დღეს, ბიძინა ივანიშვილთან ერთად, უამრავი შემოქმედი ჰყავს, რომლებიც საკუთარი სიცოცხლის, თავისუფლებისა და უსაფრთხოების ფასად დაუპირისპირდნენ ბოროტებასა და სიცრუეზე აგებულ ავტორიტარულ რეჟიმს და მოიტანეს მთავარი, რაც იყო აუცილებელი ჩვენი სამშობლოს ცივილიზებულ სამყაროში, ერთიან ევროპულ სივრცეში ინტეგრაციისათვის - დემოკრატია, სამართლებრივი სახელმწიფო, ადამიანის უფლებები, ეკონომიკური თავისუფლება, სოციალური სოლიდარობა.
დღეს გვინდა კიდევ ერთხელ გადავუხადოთ მადლობა ყველა იმ ადამიანს, რომელსაც თავისი ფასდაუდებელი წვლილი აქვს შეტანილი საქართველოში ავტორიტარიზმის ერთხელ და სამუდამოდ დასრულებასა და დემოკრატიული სახელმწიფოებრივი წესრიგის დამკვიდრებაში.
განსაკუთრებული მადლობა კი, რაღა თქმა უნდა, ეკუთვნის 2012 წლის დემოკრატიული გარდატეხის სულისჩამდგმელსა და მთავარ შემოქმედს, ბატონ ბიძინა ივანიშვილს.
სცენაზე ვთხოვ „ქართული ოცნების“ დამფუძნებელსა და თავმჯდომარეს. 


ქალბატონებო და ბატონებო,
დღეს ჩვენ გაბარებთ ჩვენი პარტიის 8-წლიანი საქმიანობის ანგარიშს და წარმოგიდგენთ საარჩევნო პროგრამას, რომლის მიზანი ყველა იმ სიკეთის განმტკიცებაა, რომელიც 2012 წლის დემოკრატიულმა გარდატეხამ მოიტანა. 
ჩვენი საარჩევნო პროგრამის შემუშავებაში ჩართული იყო პარტიის პოლიტიკური გუნდი ფართო შემადგენლობით - ქვეყნის პრემიერ-მინისტრი, პარლამენტის თავმჯდომარე, დედაქალაქის მერი, პარლამენტის მოქმედი და მომავალი წევრები, მინისტრები და მათი მოადგილეები, ადგილობრივი თვითმმართველობის წარმომადგენლები, მაღალკვალიფიციური ექსპერტები. ყველა მათგანს ვუხდით მადლობას პროგრამის მომზადებაში შეტანილი წვლილისთვის.
დღეს წარმოგიდგენთ საარჩევნო პროგრამის ძირითად თეზისებს. არჩევნებამდე გვექნება საშუალება, ჩვენი საარჩევნო პროგრამა დარგობრივი ბლოკების მიხედვით, საზოგადოებას დეტალურად წარვუდგინოთ.
საარჩევნო პროგრამაში ასახულია ორი უმთავრესი ეროვნული პრობლემა, რაც „ქართული ოცნების“ ხელისუფლებამ მემკვიდრეობით მიიღო: ტერიტორიული მთლიანობის დარღვევა და სიღარიბე. მშვიდობიანი ძალისხმევით ტერიტორიული მთლიანობის აღდგენა, აფხაზ და ოს ძმებთან და დებთან შერიგება და საქართველოში სიღარიბის საბოლოოდ დაძლევა ჩვენი სახელმწიფოსა და ხელისუფლებისათვის უმთავრეს მიზნებად რჩება. 
ჩვენი საარჩევნო პროგრამის მიზანი ეფექტიანი და მზრუნველი ხელისუფლების მიერ იმგვარი ცვლილებების განხორციელებაა, რომელიც კიდევ უფრო განამტკიცებს დემოკრატიას, მშვიდობასა და უსაფრთხოებას, უზრუნველყოფს სწრაფ ეკონომიკურ წინსვლას, აამაღლებს კეთილდღეობის დონეს და გააუმჯობესებს ჩვენი მოქალაქეების სოციალურ მდგომარეობას, ადამიანებს მისცემს განვითარებისა და თვითრეალიზების უკეთეს შესაძლებლობებს და ჩვენს ქვეყანას გაუმყარებს ღირსეულ ადგილს საერთაშორისო თანამეგობრობაში.
ეს არის სახელმწიფოებრივი განვითარების ევროპული სტანდარტი, საითკენაც მიისწრაფვის ჩვენი სახელმწიფო. საქართველოში ამ სტანდარტის სრული მასშტაბით დამკვიდრება ჩვენი ქვეყნის ევროკავშირში გაწევრიანებით არის შესაძლებელი.
ევროკავშირი არის უალტერნატივო სივრცე ჩვენი იდენტობის შენარჩუნებისა და განვითარებისათვის და თითოეული ჩვენი მოქალაქისთვის ცხოვრების ღირსეული პირობების შესაქმნელად.
ჩვენი საარჩევნო პროგრამა ეფუძნება „ქართული ოცნების“ პოლიტიკური გუნდის ამბიციას, შექმნას ყველა პირობა, რათა 2024 წელს საქართველომ გააკეთოს განაცხადი ევროკავშირის სრულფასოვან წევრობაზე.

1. დემოკრატიული მმართველობა
(ირაკლი კობახიძე)
2012 წლის დემოკრატიულმა გარდატეხამ შედეგად მოიტანა ფუნდამენტური წინსვლა ინსტიტუციური დემოკრატიის მშენებლობისა და ადამიანის უფლებების დაცვის მიმართულებით. აღიკვეთა ადამიანების ღირსების შელახვის, წამებისა და არაადამიანური მოპყრობის, ტოტალური თვალთვალისა და მოსმენის, მედიისა და გამოხატვის თავისუფლების შეზღუდვის, ბიზნესის რეკეტის, კონსტიტუციური ინსტიტუტების დამორჩილების სისტემური პრაქტიკა.
„ქართული ოცნების“ ძალისხმევით, პირველად დამოუკიდებლობის აღდგენის შემდეგ, საქართველოს აქვს კონსტიტუცია, რომელიც განამტკიცებს უმაღლესი ევროპული სტანდარტის საპარლამენტო მმართველობის სისტემას და ქმნის მყარ ფუნდამენტს ჩვენი ქვეყნის შეუქცევადი დემოკრატიული განვითარებისათვის. 
დღეს საქართველო არის თავისუფალი ქვეყანა, რომელიც მიისწრაფვის ევროპული ტიპის, უმაღლესი დემოკრატიული სტანდარტის დამკვიდრებისკენ.

(თეა წულუკიანი)
2012 წლის შემდეგ ქვეყანაში არსებითად გაიზარდა დემოკრატიის ხარისხი:
· ქვეყანამ მიიღო ახალი, ევროპულ ღირებულებებზე დაფუძნებული კონსტიტუცია, გაძლიერდა პარლამენტის საზედამხედველო ფუნქცია და საპარლამენტო ოპოზიციის უფლებები
· შემოღებულ იქნა პროპორციული საარჩევნო სისტემა და პარტიების დაფინანსების სამართლიანი წესი 
· განხორციელდა საჯარო სამსახურის სისტემის ფუნდამენტური რეფორმა და საქართველოში პირველად დაინერგა საჯარო სამსახურის ე.წ. კარიერული მოდელი
· საქართველომ თავი დაიმკვიდრა როგორც მსოფლიოს ერთ-ერთმა ლიდერმა ღია მმართველობის პრინციპების დანერგვის თვალსაზრისით
· გაუმჯობესდა საჯარო სერვისების ხარისხი და სერვისების როგორც ფიზიკური, ისე ელექტრონული ხელმწისაწვდომობა
· გაძლიერდა ადგილობრივი თვითმმართველობა - გაფართოვდა მუნიციპალიტეტების უფლებამოსილებები და ფინანსური რესურსები, შემოღებულ იქნა მერების პირდაპირი არჩევის წესი, დამტკიცდა დეცენტრალიზაციის ამბიციური სტრატეგია 2021-25 წლებისთვის
· გაუმჯობესდა ადამიანის უფლებების დაცვის მდგომარეობა ყველა მიმართულებით
· ევროპულ გამოცდილებაზე დაყრდნობით, თვისებრივად გაუმჯობესდა შრომითი უფლებების დაცვის სტანდარტი
· გაუმჯობესდა ეთნიკური უმცირესობების ინტეგრაციის ხარისხი და სახელმწიფო ენის ცოდნის დონე უმცირესობის წარმომადგენლებს შორის
· ხორციელდება პროგრამა - „ნაბიჯი უკეთესი მომავლისკენ“, რომელიც ქმნის კარგ საფუძველს წარმატებული შერიგების პოლიტიკის განხორციელებისთვის
· სასამართლო ხელისუფლება განთავისუფლდა უმძიმესი პოლიტიკური წნეხისგან, რაც პირდაპირ აისახა სასამართლო სტატისტიკაზე და საერთაშორისო რეიტინგებზე. 2012 წლიდან ორჯერ გაიზარდა სასამართლოსადმი მიმართვიანობა სამოქალაქო და ადმინისტრაციულ საკითხებზე. დამკვიდრდა დავის გადაწყვეტის ალტერნატიული მექანიზმები მედიაციის და არბიტრაჟის სახით
· სამართალდამცავ ორგანოებში გადაცდომების გამოვლენისა და ობიექტურად გამოძიების მიზნით შეიქმნა სახელმწიფო ინსპექტორის სამსახური
· განხორციელდა შინაგან საქმეთა სამინისტროს და პროკურატურის დეპოლიტიზაცია და სისხლის სამართლის პოლიტიკის ჰუმანიზაცია, მოწესრიგდა სისხლის სამართლის სტატისტიკა
· პენიტენციურ სისტემაში აღიკვეთა პატიმრების წამებისა და არაადამიანური მოპყრობის სისტემური პრაქტიკა, 2,5-ჯერ შემცირდა პატიმრების რაოდენობა, ხოლო 12-ჯერ პატიმრების სიკვდილიანობა, განხორციელდა პროგრამები, რომლებიც პატიმრებს რესოციალიზაციის ფართო შესაძლებლობას ანიჭებს

„ქართული ოცნება“ შეინარჩუნებს და კიდევ უფრო განამტკიცებს 2012 წლის დემოკრატიული გარდატეხის უმთავრეს მონაპოვარს, ადამიანის თავისუფლებასა და უსაფრთხოებას, დემოკრატიულ კონსტიტუციურ წესწყობილებას:
· ადამიანის ღირსება, მისი თავისუფლება და თანასწორობა, ადამიანის უფლებების დაცვა კვლავაც ხელისუფლების უმთავრესი ღირებულება და გადაწყვეტილებების მიღების სახელმძღვანელო პრინციპი იქნება
· გაძლიერდება პარლამენტის როლი მმართველობის სისტემაში, განსაკუთრებით მისი საზედამხედველო ფუნქციები
· გაძლიერდება საჯარო სამსახურის სისტემა: განსაკუთრებული ყურადღება დაეთმობა საჯარო მოსამსახურეთა პროფესიულ განვითარებასა და ანაზღაურების სისტემის გაუმჯობესებას, ჩამოყალიბდება პოლიტიკის დაგეგმვის ეფექტიანი და ინკლუზიური სისტემა
· მუდმივად გაუმჯობესდება საჯარო სერვისების ხარისხი და ხელმისაწვდომობა, მათ შორის უზრუნველყოფილი იქნება მოქალაქეებისთვის მეტ ელექტრონულ მომსახურებაზე წვდომა
· „ქართული ოცნება“ უზრუნველყოფს დეცენტრალიზაციის სტრატეგიის განხორციელებას, რის საფუძველზეც გაფართოვდება ადგილობრივი თვითმმართველობის უფლებამოსილებები და არანაკლებ მთლიანი შიდა პროდუქტის 7 პროცენტამდე გაიზრდება მუნიციპალიტეტების შემოსავლები, საბოლოოდ ჩამოყალიბდება ეფექტიანი ადგილობრივი თვითმმართველობა
· ეთნიკური უმცირესობების წარმომადგენლებისთვის უზრუნველყოფილი იქნება განათლების ფართო ხელმისაწვდომობა და სახელმწიფო ენის სწავლება
· განსაკუთრებული ყურადღება დაეთმობა სამოქალაქო და ადმინისტრაციულ დავებზე სწრაფი და ხარისხიანი მართლმსაჯულების უზრუნველყოფას. უზრუნველყოფილი იქნება მოსამართლეთა და სასამართლო პერსონალის უწყვეტი პროფესიული განვითარება
· გაგრძელდება შინაგან საქმეთა სამინისტროს რეფორმირება სხვადასხვა მიმართულებით, დამტკიცდება ახალი ადმინისტრაციულ სამართალდარღვევათა კოდექსი, გაგრძელდება საგზაო მოძრაობის უსაფრთხოების პროგრამის განხორციელება, გაძლიერდება საგანგებო სიტუაციების მართვის სამსახურის შესაძლებლობები. პროფესიული განვითარების შედეგად, მნიშვნელოვნად გაუმჯობესდება გამოძიების ხარისხი
· გაგრძელდება პენიტენციურ სისტემაში სტანდარტების შემდგომი გაუმჯობესება: მსჯავრდებულთათვის უზრუნველყოფილი იქნება დასაქმების, პროფესიული სწავლების, და განათლების კიდევ უფრო ფართო შესაძლებლობები, გაუმჯობესდება ჯანდაცვის სერვისები, დაინერგება გათავისუფლებისთვის მომზადების პოლიტიკა, გაუმჯობესდება თანამშრომლების სამუშაო პირობები და პროფესიული განვითარების შესაძლებლობები. აშენდება ახალი, მცირე ზომის და საოჯახო ტიპის პენიტენციური დაწესებულებები. 
· აფხაზ და ოს თანამოქალაქეებთან ნდობის აღდგენის მიზნით, აქტიურად გაგრძელდება შერიგებისა და ჩართულობის პოლიტიკა - ნაბიჯი უკეთესი მომავლისკენ. ოკუპირებულ ტერიტორიებზე მცხოვრები მოსახლეობისთვის უზრუნველყოფილი იქნება სახელმწიფო სერვისებზე სრულფასოვანი წვდომა

2. ეკონომიკა
(ირაკლი კობახიძე)
საქართველოში ნამდვილად დასრულდა დრო, როდესაც ეკონომიკა ბიზნესზე ზეწოლით სულდგმულობდა. დღეს ეკონომიკის მთავარი მამოძრავებელი ძალა ეკონომიკური თავისუფლება და კარგად გააზრებული ეკონომიკური რეფორმებია.
იმისათვის, რომ ჩვენი მოქალაქეებისთვის უზრუნველყოფილი იყოს ცხოვრების ღირსეული პირობები, კეთილდღეობის ევროპული სტანდარტი და საქართველოს ჰქონდეს დასაბუთებული პრეტენზია ევროკავშირში გაწევრიანებაზე, ქართული ეკონომიკა სწრაფად უნდა გაიზარდოს და ევროკავშირის ქვეყნების ეკონომიკური განვითარების საბაზისო დონეს უნდა დაუახლოვდეს.

(ვანო მაჭავარიანი)
„ქართული ოცნების“ ხელისუფლების პირობებში, ურთულესი საერთაშორისო ეკონომიკური კონტექსტისა და ეკონომიკური ტენდენციების მიუხედავად, ქართულმა ეკონომიკამ მნიშვნელოვანი წინსვლა განიცადა:
· 2012 წლიდან ქართული ეკონომიკა გაორმაგდა და 26-დან 50 მილიარდამდე გაიზარდა
· გატარდა უმნიშვნელოვანესი ეკონომიკური რეფორმები, რის შედეგადაც ჩვენი ქვეყნის პოზიციები ყველა საერთაშორისო ეკონომიკურ რეიტინგში არსებითად გაუმჯობესდა
· ბიუჯეტის გამჭვირვალობის თვალსაზრისით, საქართველოს მიენიჭა სრულიად გამჭვირვალე ქვეყნის სტატუსი და იკავებს მეხუთე ადგილს მსოფლიოში
· 16,4-დან 9,9 პროცენტამდე შემცირდა ბიზნესზე საგადასახადო წნეხის მაჩვენებელი, რითაც საქართველო მსოფლიოში მესამე ადგილს იკავებს
· შემოღებულ ექნა მოგების გადასახადის ესტონური მოდელი და და მოგების რეინვესტირების მაჩვენებელმა მხოლოდ 2019 წელს 612 მილიონი შეადგინა, სიმბოლურ 1 პროცენტამდე შემცირდა მცირე ბიზნესის გადასახადი
· მნიშვნელოვნად გამარტივდა დღგ-ს დაბრუნების მექანიზმი, დღგ-ს დაბრუნების ფაქტობრივი მაჩვენებელი კი 146-დან 615 მილიონამდე გაიზარდა
· დაინერგა ბიზნესის ხელშეწყობის პროგრამები, ბიზნესსექტორის ბრუნვის მოცულობა გაორმაგდა და 42 მილიარდიდან 82 მილიარდამდე გაიზარდა, 200 ათასით გაიზარდა ბიზნესსექტორში დასაქმებულთა რაოდენობა
· დაფიქსირდა მნიშვნელოვანი წინსვლა საგარეო ვაჭრობის მიმართულებით - 59 პროცენტით გაიზარდა ქართული პროდუქციის ექსპორტი, 31 პროცენტით გაიზარდა ექსპორტი ევროკავშირის ქვეყნებში, ქვეყნის უარყოფითი სავაჭრო ბალანსი კი - 54-დან 41%-მდე შემცირდა

საქართველო განაგრძობს ეკონომიკური რეფორმების გატარებას, რაც ჩვენი ქვეყნის სწრაფ ეკონომიკურ წინსვლას უზრუნველყოფს:
· საქართველო კვლავაც იქნება აღიარებული როგორც მსოფლიოში ერთ-ერთი გამორჩეული, აღმოსავლეთ ევროპის რეგიონში კი ნომერ პირველი რეფორმატორი ქვეყანა
· მყარად იქნება დაცული საკუთრების ხელშეუვალობა და თავისუფალი საბაზრო ეკონომიკის პრინციპი
· ქვეყანა მიაღწევს ე.წ. საინვესტიციო რეიტინგს
· შენარჩუნდება საბიუჯეტო გადასახადების დაბალი დონე
· გაგრძელდება სახელმწიფოს მიერ კერძო სექტორის მხარდამჭერი პროექტების დაფინანსება
· გაღრმავდება ქვეყნის საგარეო ეკონომიკური ურთიერთობები
· 2024 წლისთვის უზრუნველყოფილი იქნება ევროკავშირთან თავისუფალი ვაჭრობის შეთანხმებით გათვალისწინებული საკანონმდებლო დაახლოების ვალდებულებების 85%-ის შესრულება
· დასრულდება სახელმწიფო საწარმოების, დღგ-ის ავტომატური დაბრუნების, კაპიტალის ბაზრის, საპენსიო, წიაღის, გადახდისუუნარობის, მეწარმეთა შესახებ კანონის, ენერგეტიკისა და საგადასახადო დავების რეფორმები
· შედეგად, ქართული ეკონომიკა უკვე მომავალ წელს დაუბრუნდება პანდემიამდელ ნიშნულს, ხოლო 2024 წლამდე სულ მცირე 40%-ით გაიზრდება, შეიქმნება დამატებით 200 ათასი სამუშაო ადგილი
· ეს ყველაფერი კი ნიშნავს მეტ კეთილდღეობას თითოეულ ოჯახში და საქართველოს ეკონომიკის ევროპულ სტანდარტებთან დაახლოებას


2. ინფრასტრუქტურა და რეგიონული განვითარება
(ირაკლი კობახიძე)
ინფრასტრუქტურის განვითარება ეკონომიკის განვითარების აუცილებელი წინაპირობაა. საქართველო არის ევროპის აზიასთან დამაკავშირებელი ხიდი და ეს პოტენციალი სრულფასოვან ათვისებას საჭიროებს. ინფრასტრუქტურის განვითარებით, საქართველო გახდება ევროპული სივრცის სრულფასოვანი შემადგენელი ნაწილი.
რეგიონების სწრაფი განვითარების გარეშე, ქვეყნის სრულფასოვანი განვითარება შეუძლებელია. ქვეყნის დიდ ქალაქებსა და რეგიონებში მცხოვრებ მოქალაქეებს, თანაბრად უნდა მიუწვდებოდეთ ხელი საბაზისო ინფრასტრუქტურაზე, კომუნალურ მომსახურებასა და სახელმწიფო სერვისებზე. ამისათავის, მომდევნო 4 წლის განმავლობაშიც ქმედითი ნაბიჯები გადაიდგმება.

(მაია ცქიტიშვილი)
· „ქართული ოცნების“ ხელისუფლების პირობებში, საგზაო სამუშაოების ტემპი და მოცულობა რამდენჯერმე გაიზარდა.
· 2012 წლის ბოლოსთვის, საქართველოში სულ 68 კილომეტრი ავტობანი იყო დაგებული, 2012-20 წლებში კი სამჯერ მეტი, 198 კილომეტრი ავტობანი დაიგო - მხოლოდ 2020 წელს იმდენი ავტობანი დაიგო, რამდენიც 2012 წლამდე ერთად აღებული
· კიდევ უფრო გაიზარდა შიდასახელმწიფოებრივი მნიშვნელობის გზების მშენებლობის ტემპი და მოცულობა - მხოლოდ საავტომობილო გზების დეპარტამენტის მიერ განხორციელდა 2800 კილომეტრზე მეტი გზის რეაბილიტაცია, აშენდა 218 ახალი ხიდი და განხორციელდა 291 ხიდის რეაბილიტაცია
· საგზაო სამუშაოებზე 31 ათასი ადამიანია დასაქმებული, საიდანაც 29 ათასზე მეტი საქართველოს მოქალაქეა
· რამდენჯერმე გაიზარდა წყალმომარაგების სამუშაოების ტემპი და მოცულობაც, ათჯერ გაიზარდა სექტორის დაფინანსება, განხორციელდა 750-ზე მეტი პროექტი 48 მუნიციპალიტეტში, გაორმაგდა უწყვეტი წყალმომარაგებით უზრუნველყოფილ მოქალაქეთა რიცხვი
· ორნახევარჯერ გაიზარდა გაზიფიკაციის ტემპი - თუ წინა წლებში გაზმომარაგების ქსელში მხოლოდ 124 ათასი აბონენტი ჩაერთო, 2012 წლიდან ამ მაჩვენებელმა 300 ათასს გადააჭარბა
· 2012 წლიდან გაორმაგდა ქვეყნის ინტერნეტიზაციის მაჩვენებელი
· დასრულდა პროექტი - „სინათლე ყველა სოფელს“, რომლის ფარგლებში ქსელში ჩაერთო ათეულობით უშუქო სოფელი - ყველა დასახლებული სოფელი უზრუნველყოფილია ელექტროენერგიით, მათ შორის ისეთი სოფლები, რომლებსაც ელექტროენერგია არასოდეს მიეწოდებოდა
· მუნიციპალური ბიუჯეტებით, რეგიონული განვითარების ფონდის დაფინანსებითა და სოფლის მხარდაჭერის პროგრამის ფარგლებში, ათასობით ადგილობრივი მნიშვნელობის ინფრასტრუქტურული პროექტი განხორციელდა
2020-2024 წლებში აქტიურად გაგრძელდება ინფრასტრუქტურული სამუშაოები, რის შედეგადაც:
· დამატებით აშენდება 200 კილომეტრი ავტობანი - დასრულდება ჩქაროსნული ავტომაგისტრალის მშენებლობა, აშენდება 200-ზე მეტი ხიდი და 200-ზე მეტი გვირაბი, განახევრდება წითელი ხიდიდან სარფამდე მგზავრობის დრო
· დასრულდება სხვა მნიშვნელოვანი გზის მონაკვეთების მშენებლობა, სულ აშენდება და რეაბილიტაცია ჩაუტარდება 1500 კილომეტრ გზას, 200-ზე მეტ ხიდსა და გვირაბს; შედეგად, 2024 წლისთვის ქვეყანაში საერთაშორისო მნიშვნელობის გზების 95% და შიდასახელმწიფოებრივი მნიშვნელობის გზების 85% იქნება სრულად მოწესრიგებული
· გაფრთოვდება ფოთში APM ტერმინალი და ამერიკის მთავრობის კერძო საინვესტიციო კორპორაციასთან - ოპიკთან თანამშრომლობით, აშენდება Pace Group-ის ახალი ტერმინალი
· სახელმწიფო ხელს შეუწყობს ანაკლიის ღრმაწყლოვანი პორტის განვითარებას, რაც „ქართული ოცნების“ ხელისუფლების მიერ კონსტიტუციური მნიშვნელობის ამოცანად განისაზღვრა
· აქტიურად გაგრძელდება წყალმომარაგების სამუშაოები - 2024 წლისთვის უწყვეტი წყალმომარაგებით მოსახლეობის 77 პროცენტი ისარგებლებს, როცა 2012 წელს მხოლოდ 25 პროცენტი სარგებლობდა
· 2024 წლამდე განხორციელდება დამატებით 400 დასახლების გაზიფიცირება, რაც 90 ათასამდე აბონენტს მოიცავს
· დამატებით ათასამდე დასახლებაში მცხოვრებ ნახევარ მილიონ ადამიანს ექნება წვდომა სწრაფ ინტერნეტზე
· მიღებული იქნა “მთის კანონი” და განსაკუთრებული ყურადღება ექცევა მაღალმთიანი რეგიონების განვითარებას - აშენდა 41 ახალი სასწრაფო დახმარების ცენტრი, აშენდა 104 ამბულატორია, რეაბილიტაცია ჩაუტარდა 272 ამბულატორიას
· დეცენტრალიზაციის სტრატეგიის შესაბამისად, კიდევ უფრო გაძლიერდება ადგილობრივი თვითმმართველობა - განხორციელდება ათასობით ადგილობრივი მნიშვნელობის პროექტი, რაც ჩვენი მოქალაქეების ცხოვრების სტანდარტს თვისებრივად გააუმჯობესებს

3. ბიზნესის მხარდაჭერა და ენერგეტიკა
(ირაკლი კობახიძე)
ბიზნესის თავისუფლების უზრუნველყოფასთან ერთად, „ქართული ოცნების“ ხელისუფლება გასული წლების მანძილზე უშუალოდ უჭერდა მხარს ბიზნესის განვითარებას. ამგვარი მხარდაჭერა მომავალშიც გაგრძელდება.
გარდა ამისა, ჩვენი ქვეყნის სტრატეგიული ეროვნული ამოცანაა საქართველოს ენერგეტიკული დამოუკიდებლობისა და ენერგეტიკული უსაფრთხოების შემდგომი განმტკიცება, რისთვისაც მომდევნო 4 წლის განმავლობაში ქმედითი ნაბიჯები გადაიდგმება.

(ნათია თურნავა)
· 2012 წლიდან საქართველოში ფართოდ დაინერგა ბიზნესის ხელშეწყობის პროგრამები: პროგრამის - „აწარმოე საქართველოში“ ფარგლებში დაფინანსდა 600-ზე მეტი პროექტი, შეიქმნა 18,500-ზე მეტი სამუშაო ადგილი
· დაიწყო და წარმატებით ხორციელდება პროექტი „100 საინვესტიციო შეთავაზება ბიზნესს“
· გადაიდგა ქმედითი ნაბიჯები ინოვაციებისა და ტექნოლოგიების განვითარების მიმართულებით, დაფინანსდა 200-მდე სტარტაპი
· გადაიდგა უმნიშვნელოვანესი ნაბიჯები საქართველოს ენერგეტიკული დამოუკიდებლობისა და უსაფრთხოების უზრუნველყოფის, აგრეთვე ექსპორტზე დამოკიდებულების შემცირების მიმართულებით 
· ექსპლოატაციაში შევიდა 39 ელექტროსადგური - ჯამური 1140 მეგავატი დადგმული სიმძლავრით, როცა წინა წლებში ეს მაჩვენებელი 80 მეგავატს არ აღემატებოდა
· 69,5-დან 14%-მდე შემცირდა რუსული იმპორტირებული ელექტროენერგიის მოცულობა ელექტროენერგიის მთლიან იმპორტში

მომდევნო 4 წლის განმავლობაში გაგრძელდება ქმედითი ნაბიჯების გადადგმა ბიზნესის მხარდასაჭერად და საქართველოს ენერგეტიკული დამოუკიდებლობისა და უსაფრთხოების უზრუნველსაყოფად:
· გაგრძელდება სახელმწიფოს მიერ კერძო სექტორის მხარდამჭერი პროექტების დაფინანსება, გაფართოვდება პროგრამის „აწარმოე საქართველოში“ ფარგლებში მოქმედი პროგრამები, დაფინანსდება რამდენიმე ასეული პროექტი, რაც 20 ათასამდე ახალ სამუშაო ადგილს შექმნის
· ბიზნესისთვის სერვისების გამარტივების მიზნით, რეგიონულ და ადგილობრივ დონეზე ამოქმედდება ე.წ. ფრონტ დესკები და ბიზნეს ჰაბები
· უზრუნველყოფილი იქნება ტექნოპარკების ეფექტიანი მუშაობა და ინოვაციური პროექტების დაფინანსება, დაინერგება ციფრული უნარებისა და წიგნიერების პროგრამები
· ენერგეტიკის სფეროში უკვე გაფორმებულია მემორანდუმები, რომლებიც ითვალისწინებს ასზე მეტი მცირე და საშუალო სიმძლავრის ჰესის, 4 დიდი სიმძლავრის ჰესის, 16 ქარის ელექტროსადგურისა და 4 მზის ელექტროსადგურის მშენებლობას - ჯამური 3622 მეგავატი დადგმული სიმძლავრით
· გარდაბნის მუნიციპალიტეტში აშენდება მასშტაბური მიწისქვეშა გაზსაცავი
· მნიშვნელოვანი აქცენტი გაკეთდება ენერგოეფექტურობის გაძლიერებაზე
· გაგრძელდება ენერგიის განახლებადი წყაროების - ქარის, მზისა და ბიომასის ენერგიების - განვითარება და ახალი ტექნოლოგიების დანერგვა
· 2024 წლისთვის აშენდება 1140 კმ სიგრძის ელქტროგადამცემი ხაზები

4. ტურიზმი

(ირაკლი კობახიძე)
ტურიზმის განვითარება ჩვენი ქვეყნის მნიშვნელოვანი პრიორიტეტია. გარდა იმისა, რომ ტურიზმი ქვეყნისა და მოსახლეობისთვის შემოსავლების მნიშვნელოვანი წყაროა, იგი მნიშვნელოვანია იმ კუთხითაც, რომ ზრდის ქვეყნის ცნობადობას, ააქტიურებს კულტურულ-ეკონომიკურ კავშირებს, მათ შორის ევროკავშირის წევრ ქვეყნებთან და ხალხებთან, ეს კი მნიშვნელოვანი ფაქტორია ჩვენი ქვეყნის ევროკავშირში სრულფასოვანი ინტეგრაციისთვის.
პანდემიამ საქართველოში ტურიზმის სექტორს ყველაზე მძიმე დარტყმა მიაყენა. თუმცა, „ქართული ოცნების“ გუნდი არის გარანტი იმისა, რომ ტურიზმი პოტენციალი საქართველოში უმოკლეს დროში სრულად აღდგება და სექტორი კიდევ უფრო განვითარდება.
 
(მარიამ ქვრივიშვილი)
„ქართული ოცნების“ ხელისუფლების პირობებში, ტურიზმის სფეროში უპრეცედენტო წინსვლა დაფიქსირდა:
· 4,7 მილიონიდან 9,4 მილიონამდე გაიზარდა საერთაშორისო ვიზიტორების რაოდენობა
· 2,5-ჯერ, თითქმის 2 მილიარდი დოლარით გაიზარდა ტურიზმიდან მიღებული შემოსავლები და 2019 წელს გაუტოლდა 3,3 მილიარდ აშშ დოლარს. შედეგად, ტურზმის წილმა ქვეყნის ეკონომიკაში 8%-ს გადააჭარბა
· 150 ათასს გადააჭარბა ტურიზმის ინდუსტრიაში დასაქმებულ პირთა რაოდენობამ
· სწორი საინვესტიციო პოლიტიკის შედეგად, გაიზარდა ტურიზმში ინვესტიციების რაოდენობა. შედეგად, გასამმაგდა სასტუმროების და სხვა განთავსების ობიექტების რაოდენობა
· მიზნობრივი კვალიფიკაციის ამაღლების პროგრამების ხელმისაწვდომობით, 2014 წლიდან ტურიზმის სექტორში გადამზადდა 8,000-მდე ადამიანი. შედეგად, გაუმჯობესდა მომსახურების დონე და მოსახლეობამ შეიძინა ახალი პროფესიები ტურიზმის სექტორში დასაქმებისთვის
· განსაკუთრებული ყურადღება დაეთმო სამთო-სათხილამურო კურორტების განვითარებას, რის შედეგადაც მათი ვიზიტორების რიცხვი შვიდჯერ გაიზარდა
· აშენდა 30-მდე ახალი საბაგირო გზა, გაიხსნა ახალი კურორტები და შეიქმნა ახალი სათხილამურო არეალები, მოეწყო ხელოვნური გათოვლიანების სისტემა გუდაურსა და ბაკურიანში, ყველა კურორტი აღიჭურვა თანამედროვე სპეცტექნიკით, დაფუძნდა მოთხილამურე პატრულის ინსტიტუტი
· ოთხჯერ გაიზარდა მგზავრების რაოდენობა საქართველოს აეროპორტებში, გაიზარდა საქართველოში მოქმედი ავიაკომპანიების რაოდენობა და ფრენების გეოგრაფიული არეალი. შედეგად, მოხდა ტურისტული ბაზრების დივერსიფიკაცია და ინდუსტრიის მდგრადი განვითარება

მომდევნო 4 წლის განმავლობაში, ტურიზმის პოტენციალის აღდგენას, მხარჯველუნაირიანი ტურისტების მოზიდვას და განვითარებას განსაკუთრებული ყურადღება დაეთმობა:
· შედეგად, 2024 წელს საქართველო უმასპინძლებს 10,5 მლნ საერთაშორისო მოგზაურს და ქვეყნის ეკონომიკაში ტურიზმიდან მიღებული შემოსავალი 5.8 მილიარდ აშშ დოლარს მიაღწევს
· გაგრძელდება სამიზნე ქვეყნების დივერსიფიცირება, რის საფუძველზეც გაიზრდება ქვეყანაში მხარჯველუნარიანი ტურისტების რაოდენობა შესაბამისად ეკონომიკაში გაიზრდება ტურიზმიდან მიღებული შემოსავლები
· მეზობელი ქვეყნების საბაზრო წილი 70%-მდე შემცირდება, ხოლო ევროკავშირის, აშშ-ს და შორეული ბაზრების წილი 30%-მდე გაიზრდება
· მოხდება ტურიზმის ინდუსტრიის საკანონმდებლო ბაზის ფორმირება რაც ხელს შეუწყობს ინდუსტრიის მდგრად განვითარებას, მომსახურების დონის გაზრდასა და კერზო სექტორის გაძლიერებას
· სახელმწიფო განაგრძობს ტურიზმში დასაქმებულთა და დასაქმების მსურველთათვის კვალიფიკაციის ამაღლების პროგრამების გაფართოვებას ქვეყანაში დასაქმებისა და მომსახურების დონის გაუმჯობისების მიზნით
· პირველად ქვეყნის ისტორიაში, საქართველო მასპინძელი ქვეყნის სტატუსით ღირსეულად წარსდგება ყველაზე მასშტაბურ და გავლენიან ტურისტულ გამოფენაზე - ITB Berlin 2023 
· განსაკუთრებული ყურადღება დაეთმობა გასტრონომიული, ღვინის, ეკო, სამედიცინო, საქმიანი, და პილიგრიმული ტურიზმის განვითარებას
· კიდევ უფრო განვითარდება სათხილამური ინფრასტრუქტურა სამთო კურორტებზე. შეიქმნება კურორტების მართვის ახალი სისტემა
· გაფართოვდება ბათუმის აეროპორტის ტერმინალი; ასევე გაფართოვდება ქუთაისის აეროპორტის ტერმინალი, რომლის ფართობი ხუთჯერ გაიზრდება, ხოლო მგზავრთა გამტარუნარიანობა გაოთხმაგდება

5. სოფლის მეურნეობა
(ირაკლი კობახიძე)
ჩვენს ქვეყანას ბერძნები გეორგიას, მიწათმოქმედთა ქვეყანას ეძახდნენ და საქართველო ჯერ კიდევ ათასწლეულების წინ იყო განთქმული თავისი სოფლის მეურნეობით, იქნებოდა ეს ღვინის წარმოება, რომლის სამშობლოდაც მსოფლიომ სწორედ “ქართული ოცნების” ხელისუფლების პირობებში გვაღიარა, ხორბლის წარმოება, მეხილეობა, მეცხოველეობა, თუ სხვა. ამ ტრადიციის მქონე ქვეყანას ნამდვილად აქვს პოტენციალი, უმაღლეს დონეზე ჰქონდეს განვითარებული სოფლის მეურნეობის დარგი და მაქსიმალურად იყოს უზრუნველყოფილი ქვეყნის სასურსათო უსაფრთხოება. მით უმეტეს, რომ ქართული პროდუქციისთვის უკანასკნელ წლებში მსოფლიოს უდიდესი და უმდიდრესი ბაზრები გაიხსნა.

(ლევან დავითაშვილი)
„ქართული ოცნების“ ხელისუფლების პირობებში, სოფლის მეურნეობამ უპრეცედენტო წინსვლა განიცადა:
· შეღავათიანი აგროკრედიტის პროექტის ფარგლებში 42 ათასზე მეტი პროექტი დაფინანსდა
· პროგრამა - „დანერგე მომავალის“ ფარგლებში მრავალწლიანი ბაღები 9,500 ჰექტარ ფართობზე გაშენდა, რაშიც 100 მილიონზე მეტი ინვესტიცია ჩაიდო
· პროგრამის - „ქართული ჩაი“ ფარგლებში რეაბილიტაცია 1200 ჰექტრამდე პლანტაციებს ჩაუტარდა
· შეიქმნა 99 ობიექტი პროდუქციის შენახვა-გადამუშავების უზრუნველსაყოფად
· აგროდაზღვევის პროგრამის ფარგლებში 100 ათასი ჰექტარი მიწის დაზღვევა განხორციელდა და 38 მილიონი ლარის ზარალი ანაზღაურდა
· განხორციელდა 95 ათასი ჰექტარი მიწის წყალუზრუნველყოფა
· კახეთი უზრუნველყოფილ იქნა სეტყვისგან დაცვის სისტემით
· 500-დან 900 მილიონ დოლარამდე გაიზარდა ქართული აგროსასურსათო პროდუქციის ექსპორტი
· 750 მილიონიდან 350 მილიონ დოლარამდე შემცირდა ქვეყნის უარყოფითი სავაჭრო ბალანსი
· გასამმაგდა გადამუშავებული ყურძნის როგორც მოცულობა, ისე ღირებულება, გაორმაგდა ექსპორტირებული ღვინის მოცულობა

მომდევნო 4 წლის განმავლობაში, სოფლის მეურნეობის განვითარებას კვლავაც განსაკუთრებული ყურადღება დაეთმობა და მილიარდ ლარზე მეტი მოხმარდება:
· სახელმწიფო განახორციელებს სოფლის მეურნეობის განვითარების მასშტაბურ ფინანსურ და ტექნიკურ მხარდაჭერას, მათ შორის მრავალწლიანი კულტურების შემდგომი გაშენების, გადამამუშავებელი და შემნახველი საწარმოებისა და სათბურების შექმნის, მოსავლის ამღები ტექნიკის შეძენისა და მეცხოველეობის განვითარების უზრუნველსაყოფად
· განხორციელდება დამატებით 40 ათასი ჰექტარი მიწის წყალუზრუნველყოფა და 1000 ჰექტრამდე მიწის დაშრობა
· აქტიურად გაგრძელდება ახალი ბაზრების ათვისება და არსებულ ბაზრებზე პოზიციების გაუმჯობესება
· მომდევნო 3 წლის განმავლობაში ხელისუფლება მიწის ბალანსის შედგენას, მიწის რესურსების აღრიცხვასა და 1,2 მილიონი ჰექტარი მიწის სისტემურ რეგისტრაციას უზრუნველყოფს

6. გარემოს დაცვა
(ირაკლი კობახიძე)
ევროპული ქვეყანა ნიშნავს ეკოლოგიურად სუფთა გარემოს. ჯანსაღ გარემოში ცხოვრება ადამიანის ფუნდამენტური უფლებაა. შესაბამისად, ეკონომიკის განვითარებასთან ერთად, ეკოლოგიურად სუფთა გარემოს ჩამოყალიბებაზე ზრუნვა, ჩვენი ხელისუფლების უმნიშვნელოვანესი პრიორიტეტი იქნება.
 
(მაია ბითაძე)
საქართველოში ეკოლოგიური ვითარების გაუმჯობესების მიზნით გასული წლების განმავლობაში საქართველოში უმნიშვნელოვანესი ნაბიჯები გადაიდგა:
· 2012 წლიდან საქართველოში დაიწყო სრულიად მოშლილი გარემოსდაცვითი მმართველობისა და კონტროლის სისტემის აღდგენა
· აღდგა და გაფართოვდა სრულიად მოშლილი მეტეოროლოგიური და ჰიდროლოგიური დაკვირვების ქსელი
· სტიქიური მოვლენებით გამოწვეული ზიანის პრევენციისთვის, დაინერგა ადრეული შეტყობინების სისტემები
· ატმოსფერული ჰაერის ხარისხის გაუმჯობესების მიზნით, გამკაცრდა მოთხოვნები საწვავის მიმართ და სავალდებული გახდა ევრო 5 სტანდარტის ბენზინის გამოყენება
· მიღებულ იქნა ახალი კანონმდებლობა ტყის, ნარჩენებისა და ევროპული გარემოსდაცვითი მმართველობის სფეროებში
· 281 ათასი ჰექტრით გაიზარდა და პრაქტიკულად გაორმაგდა დაცული ტერიტორიების საერთო ფართობი, შეიქმნა 26 ახალი დაცული ტერიტორია, მოეწყო 450 კმზე მეტი სატყეო გზა
 
2020-24 წლებში „ქართული ოცნება“ განაგრძობს ქმედითი ნაბიჯების გადადგმას გარემოს დაცვის სტანდარტების ასამაღლებლად:
· 185 ათასი ჰექტრით გაფართოვდება დაცული ტერიტორიები, მათ შორის დაარსდება ახალი დაცული ტერიტორიები
· ბუნებრივ ტყეზე ზეწოლის შემცირებისა და ტყის ნარჩენების ეფექტიანი გამოყენებისთვის წახალისდება საწვავის ალტერნატიული წყაროების გამოყენება
· ხელი შეეწყობა ტყეების რეკრეაციული დანიშნულებით გამოყენებას, მათ შორის ეკოტურიზმს
· დაინერგება ტყის მდგრადი მართვის პრინციპები
· საწარმოებში დაინერგება ევროპული გარემოსდაცვითი სტანდარტები
· გაფართოვდება ატმოსფერული ჰაერისა და წყლის ხარისხის მონიტორინგის სისტემები
· სტიქიურად აქტიურ ყველა ხეობაში განთავსდება ადრეული გაფრთხილების სისტემები
· ხელი შეეწყობა ნარჩენების გადამუშავებას, ნარჩენის წარმოქმნის პრევენციას
· განსაკუთრებული ყურადღება დაეთმობა ქალაქებში სწორ ურბანულ განვითარებას, გამწვანებასა და ჰაერის დაბინძურების პრევენციას
· გარემოსდაცვითი სტანდარტები თვისობრივად დაუახლოვდება ევროკავშირის მოთხოვნებს, მათ შორის გაძლიერდება მოქალაქეთა ჩართულობა

7. ჯანდაცვა და სოციალური პოლიტიკა
(ირაკლი კობახიძე)
„ქართული ოცნებისთვის“ უმთავრესი ღირებულება არის ადამიანი, ხოლო საქმიანობის უმნიშვნელოვანესი პრინციპი - ადამიანზე, მის ღირსებაზე, სიცოცხლესა და ჯანმრთელობაზე ზრუნვა. ადამიანი, მისი სიცოცხლე, ჯანმრთელობა და სოციალური უფლებების დაცვა „ქართული ოცნებისთვის“ უმთავრესი პრიორიტეტია და პირველ რიგში, სწორედ ამაში გამოიხატება ევროპული ცივილიზაციის არსი. 

(პრეზენტატორი)
ჯანმრთელობისა და სოციალური დაცვის სისტემის ფუნდამენტური გაუმჯობესება „ქართული ოცნების“ ერთ-ერთი უმთავრესი მიღწევაა:
· „ქართული ოცნების“ ხელისუფლების პირობებში, უპრეცედენტოდ, 3-ჯერ გაიზარდა ჯანდაცვის სფეროს დაფინანსება, ჯანდაცვის სერვისებით სარგებლობა კი 40-დან 100 პროცენტამდე გაიზარდა;
· ამოქმედდა საყოველთაო ჯანდაცვის პროგრამა, რომლის ფარგლებში 7 მილიონზე მეტი შემთხვევა დაფინანსდა - შედეგად, ასიათასობით ადამიანს სიცოცხლე და ჯანმრთელობა შეუნარჩუნდა
· სახელმწიფო პროგრამების განხორციელების შედეგად, 73-დან 52 %-დე შემცირდა მოსახლეობის დანახარჯები ჯანდაცვაზე
· გაიზარდა სათემო სერვისების დაფინანსება, გაიზარდა სოფლის ექიმებისა და ექთნების ხელფასი
· ამოქმედდა ცე-ჰეპატიტის ელიმინაციის უპრეცედენტო პროგრამა, რომლის საფუძველზე უკვე 47 ათასზე მეტი ადამიანის სიცოცხლე გადარჩა
· შეიქმნა სოლიდარობის ფონდი, რომელმაც სიმსივნით დაავადებული 700-ზე მეტი ბავშვისა და ახალგაზრდის მკურნალობა დააფინანსა
· 2012 წლიდან გაორმაგდა სოციალური დაცვის სფეროს დაფინანსება
· პენსია, 100 ლარიდან 220 ლარამდე, სხვადასხვა კატეგორიის პენსიონერებისთვის კი - 250, 264 და 300 ლარამდე გაიზარდა
· სპეციალური შეღავათები დაწესდა მაღალმთიან რეგიონებში მცხოვრები პირებისთვის, რომლებიც სოციალურ პაკეტზე 20-პროცენტიან დანამატს, აგრეთვე ელექტროენერგიის საფასურის 50-პროცენტიან ანაზღაურებას იღებენ
· ორჯერ გაიზარდა საარსებო შემწეობების ოდენობა, ხოლო ხუთჯერ - სოციალურად დაუცველი ბავშვების შემწეობა
· ორჯერ და მეტად გაიზარდა შშმ პირთა სოციალური პაკეტის ოდენობა
· 2013-20 წლებში 22,500 დევნილი ოჯახი იქნა უზრუნველყოფილი საკუთარი საცხოვრებლით
· 2012 წლიდან საქართველოში სიღარიბის შემცირების ტემპი, წინა წლებთან შედარებით, სამჯერ გაიზარდა და სიღარიბის მაჩვენებელი 30%-დან 19.5%-მდე შემცირდა

პროგრამული გეგმები:
· საყოველთაო ჯანდაცვის პროგრამის ფარგლებში, უზრუნველყოფილი იქნება 5 მილიონზე მეტი შემთხვევის დაფინანსება
· გაგრძელდება მოწყვლადი ჯგუფების მედიკამენტებით უზრუნველყოფა
· სახელმწიფოს ერთ-ერთი მთავარი პრიორიტეტი ონკოლოგიური დაავადებების მართვა და მკურნალობა იქნება
· ჯანდაცვის სფეროს უმთავრეს პრიორიტეტად განისაზღვრება პირველადი ჯანდაცვის სისტემის ფუნდამენტური დახვეწა, რაც უზრუნველყოფს ავადობის ადრეულ გამოვლენას, გააუმჯობესებს ჯანმრთელობის მაჩვენებლებს და შეამცირებს დანახარჯებს გადაუდებელ და სტაციონარულ მომსახურებაზე 
· ასაკობრივი პენსია ეტაპობრივად სულ მცირე 300 ლარამდე, სხვადასხვა კატეგორიის პენსიონერთათვის კი - სულ მცირე 350, 364 და 400 ლარამდე გაიზრდება
· 2024 წლისთვის სახელმწიფო ღირსეული საცხოვრებლით დამატებით 13 ათას დევნილ ოჯახს უზრუნველყოფს, საცხოვრებელი პირობები აგრეთვე 1200 ეკომიგრანტ ოჯახს გაუუმჯობესდება

7. განათლება
(ირაკლი კობახიძე)
საქართველო ნიჭიერი ხალხის ქვეყანაა, რაც თანამედროვე სამყაროში ყველაზე მნიშვნელოვანი რესურსია განვითარებისათვის. განათლების პოლიტიკის მისიაა აღვზარდოთ პიროვნება, რომელიც კონკურენტუნარიანი იქნება ადგილობრივ და საერთაშორისო დონეზე, რომელსაც ექნება ღირსეული შემოსავალი, რომელიც უზრუნველყოფს მისი ოჯახის კეთილდღეობას, ქვეყნის განვითარებას და არსებულ გამოწვევებთან ეფექტიან გამკლავებას. 

(მიხეილ ჩხენკელი)
განათლებისა და მეცნიერების განვითარება სახელმწიფოს განსაკუთრებული პრიორიტეტია:
· „ქართული ოცნების“ ხელისუფლების პირობებში, განათლებისა და მეცნიერების დაფინანსება 2,5-ჯერ გაიზარდა
· [bookmark: _GoBack]საბავშვო ბაღები გახდა სრულიად უფასო, რის შედეგადაც აღსაზრდელთა რაოდენობა 41%-ით გაიზარდა, მნიშვნელოვნად გაიზარდა კვების თანხაც და გაუმჯობესდა კვების რაციონი
· ქვეყნის მასშტაბით აქტიურად მიმდინარეობს საბავშვო ბაღების მშენებლობა-რეაბილიტაცია, აშენდა ათეულობით საბავშვო ბაღი, ხოლო რეაბილიტაცია რამდენიმე ასეულ საბავშვო ბაღს ჩაუტარდა
· გაორმაგდა ზოგადი განათლების დაფინანსება
· სკოლებში ამოქმედდა უფასო სახელმძღვანელოების პროგრამა, რის შედეგადაც მოსწავლეების მშობლებს აღარ უწევთ დამატებით ხარჯების გაღება განათლებაზე, უფასო სახელმძღვანელოები და სავარჯიშო რვეულების კომპლექტები ყოველწლიურად უფასოდ მიეწოდება 550 ათას მოსწავლეს, თანამედროვე განათლების მოთხოვნების და ტენტენციების შესაბამისად დამტკიცდა განახლებული 
· 65%-ით გაიზარდა სკოლის მასწავლებლის საბაზისო ხელფასი
· სკოლა გახდა უსაფრთხო, სადაც საზოგადოებრივ წესრიგსა და უსაფრთხოებას1600მდე მანდატური იცავს
· განსაკუთრებული ყურადღება ეთმობა სკოლებში ინკლუზიური განათლების განვითარებას
· 5,5-ჯერ გაიზარდა პროფესიული განათლების დაფინანსება
· დაფუძნდა 7 ახალი პროფსასწავლებელი, ყველა სახელმწიფო კოლეჯს ჩაუტარდა სრული ან ნაწილობრივი რეაბილიტაცია, დაწყებულია 3 პროფსასწავლებლის მშენებლობა
· 33-დან 60%-მდე გაიზარდა პროფსასწავლებლების კურსდამთავრებულთა დასაქმების მაჩვენებელი
· სრულად ან ნაწილობრივ ფინანსდება უნივერსიტეტების 30 ათასამდე სტუდენტის სწავლა
· საქართველომ ადგილი დაიმკვიდრა განათლების დიდი ევროპულ ოჯახში, რაც ჩვენი სტუდენტების დიპლომების ევროპის ქვეყნებში აღიარების საშუალებას იძლევა და რეალურს ხდის ევროპაში მათი დასაქმების პერსპექტივებს
· საუკუნის მეგა პროექტი - ფონდ „ქართუს“ მილიარდიანი ინვესტიციით დაფუძნდა უმაღლესი საერთაშორისო სტანდარტების ქუთაისის საერთაშორისო ტექნოლოგიური უნივერსიტეტი

განათლებისა და მეცნიერების სფეროში ფუნდამენტური ცვლილებების განსახორციელებლად, მომდევნო 4 წლის განმავლობაში ქმედითი ნაბიჯები გადაიდგმება:
· პირველად შემუშავდება და დამტკიცდება განათლების განვითარების სტრატეგია, რომელიც საფუძველს დაუდებს განათლების გრძელვადიან მდგრად განვითარებას. 
· გაიზრდება საბავშვო ბაღებში დასაქმებულთა შრომის ანაზღაურება	Comment by Lenovo: ზრდის რაოდენობა მიეთითოს 	Comment by Windows User: 
· აშენდება 50-ზე მეტი საბავშვო ბაღი, განხორციელდება არსებული ინფრასტრუქტურის რეაბილიტაცია 	Comment by Lenovo: რამდენი ბაღის რეაბილიტაცია.?
· 2024 წლისათვის გაორმაგდება ზოგადი განათლების საბიუჯეტო დაფინანსება
· [bookmark: _Hlk30162235]აშენდება და რეაბილიტაცია ჩაუტარდება სრულად ადაპტირებულ 750-ზე მეტ სკოლას	Comment by Lenovo: რეაბილიტაცია ადაპტირების მიზნით თუ ზოგადად?
· გაიზრდება მასწავლებელთა და ადმინისტრაციული პერსონალის შრომის ანაზღაურება	Comment by Lenovo: რამდენით?
· აქტიურად დაინერგება და განვითარდება ინკლუზიური განათლების კომპონენტები
· გაუმჯობესდება სკოლებში უსაფრთხოებისა და საზოგადოებრივი წესრიგის სტანდარტი	Comment by Lenovo: როგორ?
· გაიზრდება პროფესიული განათლების საბიუჯეტო დაფინანსება და ამაღლდება მისი პრესტიჟი
· აშენდება 6 პროფსასწავლებელი, 2 საერთო საცხოვრებელი, განხორციელდება 3 პროფსასწავლებლის რეაბილიტაცია
· გაიზრდება ბაზარზე მოთხოვნადი პროფესიული მომზადებისა და გადამზადების პროგრამების რაოდენობა, რის საფუძველზეც გაიზრდება კურსდამთავრებულთა და მომზადება-გადამზადების მონაწილეთა დასაქმების მაჩვენებელი	Comment by Lenovo: რამდენით?
· გაიზრდება უმაღლესი განათლების დაფინანსება და ამავდროულად ჩამოყალიბდება დაფინანსების კონცეპტუალურად ახალი მოდელი	Comment by Lenovo: რამდენით?
· საქართველო მომზადდება Erasmus+ პროგრამულ ქვეყნად, რის შედეგადაც ქვეყანას გაეხსნება წვდომა პროგრამის ყველა კომპონენტზე
· დაინერგება მეცნიერების შედეგებზე დაფუძნებული დაფინანსების მოდელი 	Comment by Lenovo: გასაშლელია
· გაიზრდება სახელმწიფოს დაფინანსებით სამეცნიერო საგრანტო კონკურსების რაოდენობა
· ცოდნის ეკონომიკის განვითარების მიზნით, შეიქმნება „მეცნიერების კომერციალიზაციის ცენტრი“ და ამოქმედდება „სამეცნიერო ინოვაციების ბროკერების“ ქსელი
· ქუთაისის საერთაშორისო უნივერსიტეტი საბოლოოდ ჩამოყალიბდება, როგორც უმაღლესი საერთაშორისო სტანდარტის განათლების კერა, რომელიც მნიშვნელოვან როლს ითამაშებს საქართველოს რეგიონალურ განათლების ჰაბად ჩამოყალიბებას. 

8. კულტურა, სპორტი და ახალგაზრდობა
(ირაკლი კობახიძე)
კულტურა იდენტობის განმსაზღვრელი უმთავრესი ფაქტორია. ჩვენ, სწორედ ჩვენი მდიდარი ისტორიითა და კულტურით უნდა დავიმკვიდროთ ღირსეული ადგილი საერთო ევროპულ ოჯახში. 
ასევე, განსაკუთრებულ ყურადღებას იმსახურებს მაღალი მიღწევების სპორტისა და მასობრივი სპორტის განვითარება, რაც ევროპული ჯანსაღი ცხოვრების წესის აუცილებელი ატრიბუტია. ახალგაზრდებს უნდა მიეცეთ თვითრეალიზების საუკეთესო შესაძლებლები, რათა მათ ჰქონდეთ ფართო და თანაბარი შესაძლებლობები საერთო ევროპულ ოჯახში თავის დასამკვიდრებლად.

(გიორგი ხელაშვილი)
კულტურისა და სპორტის განვითარება და ახალგაზრდებზე ზრუნვა სახელმწიფოს განსაკუთრებული პრიორიტეტია:
· 2012 წლის შემდეგ კულტურის დაფინანსება 42%-ით, სპორტის დაფინანსება კი - 70%-ით გაიზარდა
· ფონდმა „ქართუმ“ განახორციელა კულტურული მემკვიდრეობის 463 ობიექტის რეაბილიტაცია
· რეაბილიტაცია ჩაუტარდა 63 მუზეუმს, თეატრალურ უნივერსიტეტს, სამხატვრო აკადემიას, სახელმწიფო მუზეუმის საგამოფენო დარბაზს
· ფონდ „ქართუს“ დაფინანსებით, განხორციელდა ოზურგეთისა და სენაკის თეატრების მასშტაბური რეაბილიტაცია, მიმდინარეობს ზუგდიდის თეატრისა და თბილისის სომხური თეატრის მასშტაბური რეაბილიტაციის პროექტები
· სრული რეაბილიტაცია ჩაუტარდა თბილისის დინამოს სტადიონს
· აშენდა უმაღლესი საერთაშორისო სტანდარტების ბათუმის სტადიონი
· შენდება 10 ათას მაყურებელზე გათვლილი ახალი სპორტის სასახლე თბილისში
· აშენდა ათეულობით სპორტული ბაზა საქართველოს მასშტაბით
· ქართველი სპორტსმენები გამოირჩევიან უპრეცედენტოდ მაღალი სპორტული მიღწევებით - 2012 წელთან შედარებით 3,5 ჯერ გაიზარდა ქართველი სპორტსმენების მიერ აღებული მედლების რაოდენობა
მომდევნო 4 წლის განმავლობაში კულტურისა და სპორტის განვითარება და ახალგაზრდებზე ზრუნვა „ქართული ოცნების“ მნიშვნელოვანი პრიორიტეტი იქნება:
· შეიქმნება კულტურის მართვის მოქნილი, ევროპულ სტანდარტებთან დაახლოვებული მოდელი და დაფინანსების ეფექტიანი მექანიზმი
· გაიზრდება კულტურის ხელმისაწვდომობა რეგიონებისთვის და ფართო საზოგადოებისათვის
· კულტურის რესურსი აქტიურად იქნება გამოყენებული ტურიზმის მდგრად განვითარებასა და შემოქმედებითი მეწარმეობის განვითარებაში
· გაიზრდება პროფესიულ და მასობრივ სპორტში ჩაბმულ პირთა, მათ შორის ბავშვებისა და მოზარდების რაოდენობა
· აშენდება საერთაშორისო სტანდარტების სპორტული მოედნები, დარბაზები და სპორტის სასახლეები, ასევე მასობრივი სპორტული ობიექტები, მათ შორის: ახალი სპორტის სასახლე თბილისში, რომელიც 2021 წელს EUROBASKET-ს უმასპინძლებს
· 2023 წელს საქართველო უმასპინძლებს თხილამურებსა და სნოუბორდში თავისუფალი სტილით სრიალში მსოფლიო ჩემპიონატს, ხოლო ჩემპიონატის ჩატარებამდე - 12 საერთაშორისო ტურნირს
· განხორციელდება ღონისძიებები ახალგაზრდული მუშაკის პროფესიის აღიარებისა და პროფესიული სტანდარტის შემუშავების მიზნით
· შემუშავდება არაფორმალური საგანმანათლებლო პროგრამები, რაც ხელს შეუწყობს ახალგაზრდული სივრცეების განვითარებას, ახალგაზრდების ინფორმირების მექანიზმების ჩამოყალიბებას და ახალგაზრდებში სამეწარმეო და მოხალისეობრივი კულტურის, სხვადასხვა საკვანძო კომპეტენციების განვითარებას

11. თავდაცვა
(ირაკლი კობახიძე)
ქვეყნის უსაფრთხოება კეთილდღეობისა და განვითარების აუცილებელი წინაპირობაა. შესაბამისად, თავდაცვის სისტემის განმტკიცება და სამხედრო აღმშენებლობა ქართული სახელმწიფოს ეროვნული ამოცანაა. ჩვენი ქვეყნის უსაფრთხოებას და თავდაცვისუნარიანობის განმტკიცებას ყველაზე უკეთ ნატოსთან აქტიური თანამშრომლობა და საბოლოოდ ამ ორგანიზაციაში გაწევრიანება უზრუნველყოფს. 

(ირაკლი ღარიბაშვილი)
საქართველოს თავდაცვის პოლიტიკას ოთხი ძირითადი ამოცანა აქვს:
1. ნატოსთან თავსებადობის გაზრდა და საბოლოოდ ამ ორგანიზაციაში გაწევრიანება
2. შეიარაღებული ძალების თავდაცვისუნარიანობის ამაღლება
3. სამხედრო მოსამსახურეებისთვის და მათი ოჯახებისთვის ღირსეული სოციალური პირობების შექმნა
4. ეფექტიანი რეზერვისა და რეკრუტირების სისტემის ჩამოყალიბება

აღნიშნული მიზნების მისაღწევად, „ქართული ოცნების“ ხელისუფლებამ უმნიშვნელოვანესი ნაბიჯები გადადგა:
· დამტკიცდა თავდაცვის ეროვნული სტრატეგია, რომელიც ტოტალური თავდაცვის პრინციპს ეფუძნება
· ალიანსის წევრმა ქვეყნებმა საქართველო ერთ-ერთ ყველაზე თავსებად პარტნიორად აღიარეს და „გაძლიერებული შესაძლებლობების პარტნიორის“ სტატუსი მიანიჭეს
· საქართველოს ყველა პრაქტიკული მექანიზმი აქვს მოპოვებული ნატოში გასაწევრიანებლად
· აშშ-ის თავდაცვის დეპარტამენტთან ერთად, ხორციელდება საქართველოს თავდაცვის მზადყოფნის მასშტაბური პროგრამა
· საერთაშორისო პარტნიორებთან თანამშრომლობით, გაძლიერდა საჰაერო თავდაცვისა და ჯავშანსაწინააღმდეგო შესაძლებლობები
· გარდაიქმნა სავალდებულო სამხედრო სამსახური, გაუმჯობესდა რეზერვისა და მობილიზაციის სისტემა, მომზადდა რეზერვისტთა 4 ასეული
· სამხედრო მოსამსახურეები აღიჭურვნენ ნატოს სტანდარტების შესატყვისი, უმაღლესი ხარისხის უნიფორმებით
· გაიზარდა სამხედრო მოსამსახურეთა ხელფასი და გაუმჯობესდა სოციალური პაკეტი;
· საქართველო იცავს ჯარის დაფინანსების ნატოს სტანდარტს, რომლის თანახმად თავდაცვას ქვეყნის მთლიანი შიდა პროდუქტის 2%-ზე მეტი ხმარდება

მომდევნო 4 წლის განმავლობაში:
· ამერიკელი პარტნიორების მხარდაჭერით, მომზადდება და აღიჭურვება თავდაცვის ძალების ქვეითი ბატალიონები
· განხორციელდება ნატო-საქართველოს არსებითი პაკეტით გათვალისწინებული ინიციატივები, რითაც მიიღწევა ნატოს თავსებადობის მაღალი ხარისხი
· მომზადდება სარეზერვო ქვედანაყოფები, გაფართოვდება სპეციალისტთა რეზერვის პროგრამა
· გადაიდგმება ქმედითი ნაბიჯები სამხედრო მრეწველობის განვითარებისა და მისი საექსპორტო პოტენციალის ზრდისათვის
· ამაღლდება თავდაცვის ძალების, თავდაცვის სამინისტროს მოსამსახურეთა, მათი ოჯახის წევრთა, ვეტერანთა, დაღუპული სამხედრო მოსამსახურეების ოჯახის წევრთა და სამოქალაქო პირთა სამედიცინო მომსახურებისა და რეაბილიტაციის პროგრამების ეფექტიანობა
· სამხედრო მოსამსახურეებისთვის გაგრძელდება ბინათმშენებლობის თანადაფინანსება
· განსაკუთრებული ყურადღება დაეთმობა სამხედრო ინფრასტრუქტურის მოდერნიზაციას, განხორციელდება ყველა მოქმედი ყაზარმისა და სასადილოს სრული რეაბილიტაცია, მოწესრიგდება სამხედრო ბაზების შიდა ინფრასტრუქტურა
· გაუმჯობესდება სამხედრო მოსამსახურეთა სოციალური პირობები

ეს ღონისძიებები საქართველოს კიდევ უფრო დახლოვებს ნატოში გაწევრიანების მიზანთან და გაზრდის ქვეყნის თავდაცვისუნარიანობას

12. საგარეო პოლიტიკა
(ირაკლი კობახიძე)
საქართველოს დეკლარირებული აქვს თავისი საგარეო პოლიტიკური მიზნები - ევროკავშირსა და ნატოში გაწევრიანება. ეს მიზნები “ქართული ოცნების” ძალისხმევით უკვე საქართველოს კონსტიტუციით არის გარანტირებული.
იმისთვის, რომ საქართველომ მიაღწიოს თავის საგარეო პოლიტიკურ მიზნებს და ევროკავშირის სრულფასოვანი წევრები გავხდეთ, ქვეყანას სჭირდება პრაგმატული, პრინციპული და თანმიმდევრული საგარეო პოლიტიკა.

(კახა კუჭავა)
2012 წლიდან “ქართული ოცნების” მიერ წარმოებულმა ეფექტიანმა საგარეო პოლიტიკამ ქვეყანას უმნიშვნელოვანესი შედეგები მოუტანა:
· ხელი მოეწერა ასოცირებისა და თავისუფალი ვაჭრობის შეთანხმებებს ევროკავშირთან
· საქართველოს მოქალაქეები უვიზოდ გადაადგილდებიან ევროკავშირის ქვეყნებში
· უპრეცედენტოდ გაძლიერდა საქართველოს სტრატეგიული თანამშრომლობა ნატოსთან
· რეგიონში არსებული დაძაბულობის ფონზე, საქართველო ინარჩუნებს მშვიდობას და განვითარების მაღალ ტემპს
· საქართველოს სტრატეგიული პარტნიორობა ამერიკის შეერთებულ შტატებთან დღეს უპრეცედენტოდ მჭიდროა. ამერიკის შეერთებულ შტატებში ჩვენი ქვეყანა სარგებლობს მტკიცე ორპარტიული მხარდაჭერით. აშშ-ს მიერ საქართველოსთვის გამოყოფილმა დახმარებამ რეკორდულ ნიშნულს მიაღწია
· ჩვენს ტრატეგიული პარტნიორებთან მჭიდრო თანამშრომლობით წარმატებით ხორციელდება ოკუპირებული ტერიტორიების არაღიარების პოლიტიკა. ამერიკის შეერთებულმა შტატებმა მიიღო უპრეცედენტო გადაწყვეტილება და ფინანსური სანქციები დაუწესა არაღიარების პოლიტიკის დამრღვევ სახელმწიფოებს
· საქართველოს წარმატებული დიპლომატიის შედეგად, საერთაშორისო ორგანიზაციების მიერ მიღებული საქართველოს მხარდამჭერი დოკუმენტების რაოდენობა უპრეცედენტოდ გაიზარდა

„ქართული ოცნების“ ეფექტიანი და პასუხისმგებლიანი საგარეო პოლიტიკა არის გარანტი იმისა, რომ საქართველო შეინარჩუნებს მშვიდობას, სტაბილურობასა და უსაფრთხოებას და განაგრძობს თანმიმდევრულ წინსვლას აფხაზეთისა და ცხინვალის რეგიონის დეოკუპაციისკენ და ნატოსა და ევროკავშირში გაწევრიანებისკენ:
· წარმატებით შევასრულებთ ევროკავშირთან ასოცირების შეთანხმებას
· „ქართული ოცნება“ უზრუნველყოფს სწრაფ წინსვლას ნატოში გაწევრიანების მიმართულებით
· კიდევ უფრო გაძლიერდება სტრატეგიული მოკავშირეობა ამერიკის შეერთებულ შტატებთან, გაღრმავდება თანამშრომლობა თავდაცვისა და უსაფრთოებისა და ვაჭრობის სფეროებში
· უზრუნველყოფილი იქნება დაბალანსებული და თანმიმდევრული სამეზობლო პოლიტიკის განხორციელება, გაგრძელდება საზღვრების დელიმიტაცია-დემარკაციის პროცესი საქართველოს ეროვნული ინტერესების შესაბამისად
· ყველა ზომას მივიღებთ, საერთაშორისო თანამეგობრობის ჩართულობით, რუსეთ-საქართველოს კონფლიქტის მშვიდობიანი გადაწყვეტისთვის, 2008 წლის 12 აგვისტოს ცეცხლის შეწყვეტის შეთანხმების შესრულების, დევნილთა დაბრუნებისა და ოკუპირებულ ტერიტორიებზე ადამიანის უფლებების დაცვის მიზნით. გაგრძელდება არაღიარების პოლიტიკის წარმატებული განხორციელება
· განსაკუთრებული ყურადღება დაეთმობა სამშობლოსთან დიასპორის მჭიდრო კავშირის უზრუნველყოფას, მათ შორის საგანმანათლებლო და კულტურული კერების დაარსების და მხარდაჭერის გზით

ჩვენ გვწამს, რომ ჩვენი გზა სწორი გზაა, სწორი გზაა საქმის კეთებისა და სიმართლის გზა, სწორი გზაა გზა მეტი დემოკრატიისკენ, მეტი კეთილდღეობისკენ, მეტი სოლიდარობისკენ, მშვიდობისკენ, ისაფრთხოებისკენ, ევროკავშირისა და ნატოსკენ.
ჩვენი დღევანდელი პრეზენტაცია გაჯერებული იყო შთამბეჭდავი ციფრებით. თქვენ იცით, რომ „ქართული ოცნება“ არ გამოირჩევა ჭარბი თავმოწონებით და ლენტების ხშირი გაჭრით. ამ ფონზე, ჩვენს მიერ დასახელებული ციფრები, როგორიცაა სამჯერ მეტი დაგებული გზა, რამდენიმე ასეული აშენებულ-რეაბილიტირებული ხიდი და გვირაბი, ორნახევარჯერ მეტი გაზიფიკაცია, გაორმაგებული უწყვეტი წყალმომარაგება, გაორმაგებული ეკონომიკა, 10-ჯერ გაზრდილი ენერგეტიკული აღმშენებლობა, სამჯერ გაზრდილი ღვინის ექსპორტი, 3,5-ჯერ მეტი სპორტული მედალი და ბევრი სხვა 8 წლის თავზე ბევრი მსმენელისთვის ალბათ სასიამოვნო სიურპრიზი აღმოჩნდა. დღეს იყო ალბათ საუკეთესო დრო, რომ ჩვენს მიღწევებთან დაკავშირებით საზოგადოებისთვის ფართო ანგარიში ჩაგვებარებინა.
წლების მანძილზე ჩვენ გვიმტკიცებდნენ, რომ, თითქოს, დემოკრატია და ეფექტიანობა ერთმანეთთან შეუთავსებელი მოვლენები იყო. „ქართულმა ოცნებამ“ საქმით დაამტკიცა, რომ სინამდვილეში ყველაფერი სწორედ პირიქითაა. ყველა ის მიღწევა, რომელზეც ჩვენ დღეს ვისაუბრეთ, სწორედ დემოკრატიული გარდატეხის, მეტი თავისუფლებისა და უსაფრთხოების შედეგია. არაექფექტიანობას, ომებს, რეგრესს განაპირობებს ავტორიტარიზმი, დემოკრატია კი განვითარებისა და მშვიდობის საუკეთესო და ყველაზე მყარი საფუძველია, რაც ჩვენი ქვეყნის გასული 17 წლის გამოცდილებამ საუკეთესოდ დაამტკიცა.
საქართველოს შემდგომ წინსვლასა და განვითარებას დღეს მყარი საფუძველი აქვს. მომდევნო 4 წლის განმავლობაში მიღწეული შემდგომი პროგრესი საქართველოს თვისებრივად დაახლოებს ევროკავშირთან, რომლის წევრობა საქართველოს კონსტიტუციური ამოცანა და ჩვენი ხალხის ცივილიზაციური არჩევანის გამოხატულებაა.
მიღწევების იმ პაკეტის თანხლებით, რომელსაც ჩვენი საარჩევნო პროგრამა ითვალისწინებს, საქართველო 2024 წელს წარადგენს ოფიციალურ განაცხადს ევროკავშირში გაწევრიანებაზე.
გვჯერა, რომ საქართველო უსათუოდ გახდება ევროპული ოჯახის სრულფასოვანი წევრი.
ერთად საქართველოს ევროპული მომავლისთვის!
ერთად საქართველოს წარმატებისთვის!

